
					এই পাতাটির মুদ্রণ সংশোধন করা প্রয়োজন। 
যুবকের বাবরী চুল দোলাইয়া গেল। যুবক পশ্চিমদিকে তাকাইয়া দেখিল, একঘণ্ড কাল মেঘ গগন-প্ৰান্তে মাথা তুলিয়া দৈত্যের মত শীঘ্ৰ শীঘ্ৰ বাড়িয়া উঠিতেছে। মেঘের চেহারায় বুঝা যাইতেছিল যে, উহা ঝটিকা-গর্ভ।
যুবক মেঘ দেখিয়া একটু ব্যস্ত কণ্ঠে বলিল,—“শিবু! পশ্চিমে মেঘ করেছে! সকালে পান্ধী তোল ।” মেঘের কথা শুনিয়া সকলে গাছের নীচ হইতে বাহিরে আসিয়া দেখিল, সত্য সত্যই একখানা মেঘ দ্রুত গতিতে বাড়িয়া উঠিতেছে। শিবু মেঘ দেখিয়া যুবকের উদ্দেশ্যে বলিল,—“দাদা মশায়! মেঘ তো খুব বেড়ে চলেছে। পান্ধী এখন চটিতে রাখা যাক। মেঘটা দেবেই যাওয়া যাবে।”
যুবক ঃ “মেঘ আসতে আসতে আমরা অনেক দূর যেতে পারব। যেরূপ হাওয়া দিচ্ছে, তাতে মেঘখানা উড়েও যেতে পারে।” বলিতে বলিতে হাওয়া একটু জোরেই বহিতে লাগিল এবং মেঘের উপরের অংশটা ছিন্নভিন্ন হইয়া গেল। তখন সকলে অনুমান করিল যে, মেঘ। আর জমাট বাধিতে পরিবে না।
একটু হাওয়া ব্যতীত আর কোনও আশঙ্কা নাই। তখন বোহারারা। “জয় কালী” বলিয়া পান্ধী কাধে তুলিয়া “হেই হেঁই” করিতে করিতে সাদুল্লাপুরের দিকে ছুটিল। শীতল বাতাসে তাঁহাদের বড় স্কুর্তি বোধ হইতেছিল। দুইটি মশাল অগ্ৰ ও পশ্চাতে বায়ু-প্রবাহে শী শী করিয়া তীব্র শিখা বিস্তারপূর্বক অন্ধকার নাশ করিতেছিল। কিন্তু কয়েক রশি যাইবার পরেই কড় কড় গড় গড় করিয়া মেঘ একবার ডাকিয়া উঠিল এবং তারপর মুহুর্তেই সমুদ্রের প্রমত্ত প্লাবনের ন্যায় আকাশ-রূপ বেলাভূমি যেন আচ্ছন্ন করিয়া ফেলিল। দিগগুল নিবিড় অন্ধকারে সমাবৃত হইল। মাথার উপরে ক্রুদ্ধ মেঘের স্তর ক্রমাগতই গড়াইতে ও গর্জন করিতে লাগিল। পবন হুঙ্কার দিয়া চতুষ্পার্শ্বের গাছপালার সঙ্গে ধ্বস্তাধস্তি আরম্ভ করিল এবং দেখিতে দেখিতে চটাপট বৃষ্টির ফোঁটাও পড়িতে আরম্ভ করিল। যুবক অশ্বারোহণে অগ্ৰে অগ্ৰে যাইতেছিল। উচ্চৈঃস্বরে সকলকে ডাকিয়া বলিল,— "ওরে, তোরা সকলে আয়! চক্রবতীদের শিব-মন্দির সম্মুখেই, রাস্তার ধাৱে। সেখানে আশ্রয় নেওয়া যাবে।” বেহারা ও সর্দারের তাড়াতাড়ি ছুটিতে লাগিল ।
দ্বিতীয় পরিচ্ছেদ
লুণ্ঠন শিব-মন্দির প্রায় নিকটবতী হইয়াছে, এমন সময় চতুর্দিকে “রি-ৱি-রি-মার-মার" শব্দ উথিত হইল। সর্দার ও রক্ষিগণ প্ৰস্তুত হইবার পূর্বেই ভীষণ ব্যাম্বের ন্যায় পর্তুগীজ ও বাঙ্গালী দাসু্যগণ তাহদের উপর লাঠি ও সড়কি বর্ষণ করিতে লাগিল। বেহােরারা পালকী ফেলিয়া, রক্ষীরা অন্ত্র ফেলিয়া, সেই ভীষণ অন্ধকারে
Գ










[image: ]

[image: ]

'https://bn.wikisource.org/w/index.php?title=পাতা:সিরাজী_উপন্যাস_সমগ্র.pdf/১৬&oldid=858054' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০৬:১১টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

